ԱՄՓՈՓԱԹԵՐԹ
«Հայաստանի Հանրապետության տարածքային կառավարման նախարարությանը գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ստացված կարծիքների

	NN
	Առաջարկություն ներկայացնողի անունը
	Առաջարկության բովանդակությունը
	Արդյունքը

	1.
	ՀՀ ֆինանսների նախարարություն 19.09.2012 հ. 1/4.1-5/12098-12
	1. Նախագծի նախաբանից անհրաժեշտ է հանել «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդվածի 3-րդ մասին կատարվող հղումը։
2. Նախագծի 1-ին կետում «նախարարությանը» բառից հետո անհրաժեշտ է ավելացնել «2012 թվականի 4-րդ եռամսյակում» բառերը։
3. Նախագծով «Հայաստանի Հանրապետության 2012 թվականի պետական բյուջեի մասին» ՀՀ օրենքի N 1 հավելվածի N  18 աղյուսակում և ՀՀ կառավարության 22.12.2011 թվականի N 5 հավելվածի N 16 աղյուսակում փոփոխությունների կատարման անհրաժեշտություն չկա։ Ուստի անհրաժեշտ է հանել Նախագծի անվանման «Հայաստանի Հանրապետության 2012 թվականի պետական բյուջեում» և «փոփոխություններ ու» բառերը, 2-րդ կետը և N 1 հավելվածը։
4. Առաջարկում ենք Նախագծում առանձին հավելվածով ներկայացնել ՀՀ 2012 թվականի պետական բյուջեով նախատեսված ՀՀ կառավարության պահուստային ֆոնդից հատկացվող 1,300,000.0 հազար դրամի բաշխումն ըստ օբյեկտների։ Այս կապակցությամբ անհրաժեշտ է Նախագծի 1-ին կետի վերջում ավելացնել «՝ համաձայն N 1 հավելվածի» բառերը և ըստ այդմ Նախագծի N 1 հավելվածով ներկայացնել 1,300,000.0 հազար դրամի բաշխումն ըստ օբյեկտների։ 

5. Նախագծով գումարները նախատեսվում է հատկացնել Երևան քաղաքի չջեռուցվող դպրոցների ջեռուցման համակարգերի կառուցման և վերանորոգման նպատակով, սակայն ներկայացված նախագծանախահաշվային փաստաթղթերի համաձայն Երևանի թիվ 175 դպրոցի գծով նախատեսվում է իրականացնել էլեկտրամատակարարման աշխատանքներ, ինչը պարզաբանման անհրաժեշտություն ունի:

6. Նածագծով նախատեսվում է գումարներ հատկացնել նաև Երևանի թիվ 108 դպրոցի ջեռուցման համակարգի կառուցման նպատակով: Այս կապակցությամբ հարկ է նշել, որ ՀՀ քաղաքաշինության նախարարության պատվիրատվությամբ իրականացվում են նշված դպրոցի վերանորոգման աշխատանքներ: Համաձայն ՀՀ քաղաքաշինության նախարարության կողմից ներկայացված տեղեկատվության` այդ նպատակով կնքված է պայմանագիր 449.020.6 հազար դրամի չափով, որից` 2009 թվականից մինչև 2012 թվականը ներառյալ ՀՀ պետական բյուջեներից հատկացվել է 137,422.4 հազար դրամ, իսկ 2013 թվականի համար ներկայացվել է 50,000.0 հազար դրամի հայտ: Կնքված պայմանագրի շրջանակներում նախատեսված է իրականացնել նաև կաթսայատան և լոկալ ջեռուցման համակարգի կառուցման աշխատանքներ: Ուստի Երևանի թիվ 108 դպրոցի ջեռուցման համակարգի կառուցման աշխատանքների իրականացման հարցը ՀՀ քաղաքաշինության նախարարության հետ քննարկման անհրաժեշտություն ունի:
	1. Առաջարկությունն ընդունվել է, նշված հղումը հանվել է։
2. Առաջարկությունն ընդունվել է, 1-ին կետը խմբագրվել է։
3. Առաջարկությունն ընդունվել է, վերնագիրը խմբագրվել է, նախագծի 2-րդ կետը և հավելվածը հանվել են։
4. Առաջարկությունն ընդունվել է, հավելված N 1–ով նախատեսվել է 1,300,000.0 հազար դրամի  բաշխումն՝ ըստ օբյեկտների։
5. Երևանի թիվ 175 դպրոցի գծով գումարները նախատեսված են դպրոցի կաթսայատան էլեկտրամատակարարման վերանորոգման աշխատանքների համար, ինչի թերի գործարկման հաշվին դպրոցի ջեռուցումը չի իրականացվում։

6. ՀՀ քաղաքաշինության նախարարության կողմից 2009-2012 թվականներին իրականացված, ինչպես նաև 2013 թվականին նախատեսված աշխատանքները ջեռուցման համակարգերի և կաթսայատան կառուցման բաղադրիչ չեն պարունակում
(ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» ՊՀ–ի տնօրենի գրության պատճենը կցվում է)։




